
Annotatsiya: Maqolada har bir insonning vataniga bo’lgan mehri va muhabbati bilan birga 

boshqalarning qarashlari o’rtasidagi tafovvud va o’xshashliklar aks ettirilgan. O’zbekiston 

farzandi ekanlikimizdan buyuk faxr va g’urur qalbimizda bong uradi. Muhammad al-

Xorazmiy, Abu Ali ibn Sino, Abu Rayhon Beruniy, Mirzo  Ulug’bek va Alisher Navoiy 

kabi buyuk ajdodlarimizning jahon ilm-fani va madaniyati rivojiga qo’shgan hissasi haqida 

fikr yuritiladi. Shuningdek, Islom Karimovning “Yuksak ma’naviyat – yengilmas kuch” 

asarida tarixiy xotira, milliy o’zlik va ma’naviy qadriyatlarning ahamiyati bilan bog’liq 

qarashlar tahlil qilinadi. Maqolada yosh avlodning ajdodlar merosini asrash, zamonaviy 

bilimlarni egallash va Vatan kelajagiga munosib hissa qo’shish mas’uliyati alohida 

ta’kidlanadi. 

Kalit so’zlar: Vatan, iftixor, yuksak ma’naviyat, xalq, millat, ajdodlar merosi, yosh avlod, 

qadriyatlar, mas’uliyat 

 

Vatan – inson tug’ilgan joy emas, balki uning qalbi ildiz otgan maskandir. Inson 

hayotida shunday bir maskan borki, uni dunyoning eng go’zal joylari bilan ham 

tenglashtirib bo’lmaydi. Bu – Vatan. Chunki Vatan insonning bolaligi, ilk orzulari, xotirasi 

va kelajagi bilan chambarchas bog’liq. Men uchun O’zbekiston shunchaki tug’ilib -o’sgan 

yurt emas, balki tarixim, millatim, qadriyatlarim va kelajagim mujassam bo’lgan bir 

makondir.Uning nomi tilga olinganda ko’z oldimga faqatgina xaritadagi bir hudud emas, 

qadimiy shaharlar, buyuk ajdodlar, milliy urf-odatlar va kelajak haqidagi orzularim keladi. 

Vatanga muhabbat hayotdagi birinchi darajali vazifa sifatida tilga olinadi. Bu muhokama 

talab etmaydigan haqiqat. Vatan, eng avvalo, ota-bobolarning pokiza xoklari ila 

sharaflangan joydir. Vatan har bir kishining o’z qalbidan, vijdonidan boshlanadi. Vatan - 

biz nafas olayotgan havodir. Vatanning bir zarrasi ekanini anglamoq kishi uchun iftixor va 

sharafdir. Vatanga muhabbatni jamlay olgan yurak faqat Odam bolasiga xosdir. Shunday 

ekan, Vatan qadriga yetmaslikni, berilgan ne’matlarga noshukrlik, bepisandlik, deb 

baholash mumkin. 

Men O’zbekistonlik bo’lganimdan faxrlanaman. Chunki mening yurtim oddiygina 

tarixga ega emas -  u tarix yaratgan yurt. Erkin Vohidovning “O’zbegim” asaridagi milliy 

g’urur ruhi ham bejizga emas. Unda o’zbek xalqining murakkab va qadimiy tarixini, 

xalqning boshidan kechirgan sinovlarini, buyuk ajdodlarini  va milliy ruhini ulug’laydi. 

Asarning tubida esa shoirning o’z xalqiga bo’lgan chuqur muhabbati va faxri turadi. 

Qasidani o’qir ekanman, o’zbek bo’lish shunchaki bir millatga mansublik emas, balki 

buyuk kelajakning, tarixning davomchsi ekanini his qilaman. “O’zbegim” menga shu 

narsani anglatdiki: ajdodlari buyuk bo’lgan xalqning farzandi bo’lish- faxr bilan birga 

mas’uliyat hamdir. Biz yoshlar kuchli, bilimli, sog’lom hamda yuksak ma’naviyatli bo’lib 

ulg’ayishimiz, siyratimizda ona xalqimiz va Vatanimizga mehr-u muhabbatni sarbaland, 

yurt ravnaqini ta’minlashga hissa qo’shishni sharaf deb biladigan komil inson sifatida 

voyaga yetishimiz zarur. Biz shu yurt farzandi ekanmiz, Vatan ravnaqi, uning kelajagi 

uchun daxldor ekanligimizni anglamog’imiz lozim. Bu albatta yurtimiz bosh qomusi 

bo’lmish O’zbekiston Respublikasi Konstitutsiyasining 8-moddasida quyidagicha aytilgan:  

O‘zbekiston xalqini, millatidan qat’i nazar, O‘zbekiston Respublikasining fuqarolari 

tashkil etadi. 

O’zbekiston qadimiy va boy tarixga ega mamlakat. Bu zamin ko’plab allomalar, 

olimlar, shoir-u shoiralar va mutaffakkirlani o’z ichiga olgan buyuk davlatdir. Muhammad 

al-Xorazmiy, Abu Ali ibn Sino, Mirzo Ulug’bek, Abu Rayhon Beruniy, Alisher Navoiy 

kabi ajdodlarimiz ilm-fan va madaniyat rivojiga ulkan hissa qo’shganligi tufayli ularning 

nomi bugungi kunda ham butun dunyoda ehtirom bilan tilga olinadi. Al-Xorazmiy nomi 

bugungi kunda butun dunyoda matematika va algoritm tushunchalari bilan bog’lanadi. 

Mirzo Ulug’bek esa osmon jismlarini, yulduzlar joylashuvini o’rganib, nafaqat o’z davri 

balki kelajak avlodlar uchun ham nihoyatda aniq ilmiy natijalarni taqdim etgan. Alisher 

Navoiy esa turkiy tilning buyuk adabiy imkoniyatlarini namoyon etgan. Ana shunday 

buyuk insonlarning avlodi ekanimiz qalbimizda faxr tuyg’usini uyg’otadi. O’zbekiston 

zaminiga nazar tashlar ekanmiz,uning har bir qarichida tarix nafasi seziladi. Buxoro, 

Samarqand, Xiva kabi qadimiy shaharlarimiz asrlar davomida ilm-u fan, madaniyat va 

savdo markazlari bo’lib kelgan. Bu shaharlarning har biri xalqimizning boy tarixi, yuksak 

madaniyati va bunyodkorlik salohiyatidan darak beradi. Ularning qadimiy obidalari, 

madrasalari, masjidlari va saroylari ajdodlarimizning naqadar ulkan tafakkur va mahorat 

sohiblari bo‘lganini namoyon etadi. Ayniqsa, Samarqanddagi Registon maydoni, 

Buxorodagi qadimiy me’moriy obidalar va Xivadagi Ichan qal’a xalqimizning bebaho 

tarixiy merosi sifatida bugungi kungacha o‘z ahamiyatini yo‘qotmagan. Menimcha, inson 

o‘z Vatanining tarixini qanchalik chuqur bilsa, uning qalbida Vatanga bo‘lgan mehr va 

faxr tuyg‘usi shunchalik kuchli bo‘ladi. Chunki tarix — bu shunchaki o‘tib ketgan 

voqealar yig‘indisi emas. Tarix — bizning kimligimizni anglatadigan, bugungi kunimizni 

tushunishga va kelajak sari ishonch bilan qadam tashlashga yordam beradigan ma’naviy 

xazinadir. ” Fuqarolar O‘zbekiston xalqining tarixiy, ma’naviy, madaniy, ilmiy va tabiiy 

merosini asrab-avaylashi shart.” Konstitutsiyamizda ham tarixni ma’naviy me’rosni asrab 

avaylash bejizga keltirilmagan. 

Vatanimizning boyligi faqat tarixiy obidalar yoki buyuk shaxslar bilan 

cheklanmaydi. Bizni xalq sifatida birlashtirib turadigan milliy qadriyatlarimiz ham bor, 

jumladan kattalarga hurmat, kichiklarga izzat, sadoqat, mehr-muhabbat, mehmondo’stlik, 

nikoh va to’y an’analari, vatanparlik va halollik. Bizning xonadonimizga mehmon kirsa, 

dasturxon yozilishi, keksalarning duosini olishga intilishimiz, yaxshi-yomon kunlarda bir-

birimizga suyanch bo’lishimiz bularning barchasi o’zbekligimizning go’zal belgilaridir. 

Milliy qadriyat-muzeyda saqlanadigan tarix emas, balki kunlik hayotimizda namoyon 

bo’ladigan tirik merosdir. Bir donishmand aytgan ekan: “Vatan bir bog’dir, Vatanning 

sodiq farzandlari bu bog’ni o’z yurak qonlari ila sug’ormaklari darkordir…”Vatan bog’ini 

yurak qoni ila sug’ormaklik majoziy ma’noda aytilgan. O’zini Vatan farzandi deb 

hisoblovchi odam butun tan-u joni bilan bu bog’ni yashnatish uchun xizmat qilishi kerak. 

“Vatan” atamasiga ulug’lar, donolar turli sifatlar berishgan. Vatan – insonning kindik qoni 

to’kilgan yerdir. Vatan ota-bobolarning pokiza xoklari ila sharaflangan joydir. Vatan har 

bir kishining o’z qalbidan, vijdonidan boshlanadi. Ya’ni har kimning qalbida Vatanning 

jajji qiyofasi yashaydi. Vatan – biz nafas olayotgan havodir. Vatanning bir zarrasi ekanini 

anglamoq kishi uchun iftixor va sharafdir. Vatanga muhabbatni jamlay olgan yurak faqat 

Odam bolasiga xosdir. Bizning o’lkamiz qadimda Turkiston nomi ostida birlashgan. 

Chunki o’zida boshqa millat va elat vakillarini ham jamlagan edi. Vaqt o’tgach 

O’zbekiston alohida davlat sifatida tarix sahnalariga muhrlandi. Tarixan qisqa davr ichida 

O’zbekistonning mustaqillikka erishishi Birinchi Prezidentimiz Islom Karimovning ulug’ 

nomlari bilan bog’liqdir. O’ta tahlikali bir vaziyatda o’zbek xalqining qo’lidan tutib, ularni 

yorug’likka chiqargan, ertangi kunga bo’lgan ishonchini yanada oshirgan, xalq mustaqilligi 

yo’lida barchamizni birlashtira olgan tincligimiz asoschisi – islom Karimov o’ziga xos 

shaxsdir. 

O’zbekistonlik ekanimdan faxrlanish tuyg’usi, avvalo, bebaho ma’naviy me’rosi va 

milliy qadriyatlarini anglashdan boshlanadi. Bu borada Islom Karimovning “Yuksak 

ma’naviyat- yengilmas kuch” asari alohida ahamiyatga ega. Asarda ilgari surilgan muhim 

g’oyalardan biri – milliy ma’naviyat xalqning tarixiy xotirasi va o’zligini anglash bilan 

chambarchas bog’liq ekanidir. Darhaqiqat, o’z tarixini bilgan inson o’zining kimligini, 

qanday buyuk ajdodlarning davomchisi ekanini chuqurroq anglaydi. Asarning mazmun-

mohiyatidan kelib chiqadigan muhim xulosa shuki: xalqning kuchi faqat moddiy 

boyliylarida emas, balki uning ma’naviy ildizlarida ham namoyon bo’ladi. Islom 

Karimovning “Yuksak ma’naviyat – yengilmas kuch” asaridagi quyidagi fikrlar men 

uchun o’zbekistonlik ekanimdan faxrlanish tuyg’usining mazmunini yanada 

chuqurlashtiradi: “ O’zbek xalqi dunyo maydonida kecha tasodifan paydo bo’lib qolgani 

yo’q. Biz – boy tarix, yuksak madaniyat, buyuk ma’naviyat vorislarimiz.” Bu fikrlar ortida 

albatta butun bir xalqning ko’p asrlik tarixi mujassam.  Birinchi Prezidentimiz Islom 

Karimov shunday degan edilar: “Mana shu musaffo osmon, mana shu hayot uchun, 

Vatanim uchun men kurashmasam, men jon fido qilmasam, yana kim qiladi, deb 

yashaydigan bolani, yigitni, qizni ko’rsam, menda qanot paydo bo’ladi..!” Har bir 

vatandoshning eng asosli, eng muqaddas vazifasi Vatanni sevish va unga hayotining 

so’nggi daqiqalarigacha xizmat etishdir. Vatanimizga bo’lgan muhabbat va hurmatimiz 

hech bir narsa bilan o’lchana olmaydi. Vatanga muhabbat tarbiyasini oila quchog’idan 

boshlash lozimdir. Kichik bolalarda Vatan tushunchasi torroq bo’ladi. Ya'ni ular uchun 

Vatan – ona quchog’idir. Bolalar o’z oilalarini seva-seva Vatanni sevishni o’rganadilar. 



ADVANCED METHODS OF ENSURING THE QUALITY OF EDUCATION: PROBLEMS AND 

SOLUTIONS. 

International online conference. 

Date: 17
th

September-2026 

45 

Chunki oila muhiti Vatan muhitining asosini tashkil etadi. Oila a’zolari orasida naqadar 

quvvatli bog’lanish va muhabbat bo’lsa, Vatan muhabbati ham shunchalar mustahkam 

bo’ladi. Shunday ekan, Vatanga muhabbat inson vijdonidan, uning oilasidan boshlanishini 

bir nafas ham unutmasak bas! Kecha – ajdodlarimizning buyuk merosi. Bugun – bizning 

imkoniyatimiz. Ertaga esa – bizning mas’uliyatimiz. 

Men O’zbekistonlik ekanimdan faxrlanaman. Chunki bu nom ortida oddiygina bir 

millat emas, tarix, ma’naviyat, xotira, g’urur va kelajak sari intilayotgan xalqning taqdiri 

turibdi. Va men shu tarixning tomoshabini emas – men uning davomchisiman. Zero, tarix 

bizga faqat faxrlanish uchun emas, kelajakni bunyoq etish uchun berilgan. Ajdodlarimiz 

bizga tarixning buyuk sahifalarini yozib qoldirdi. Endi o‘sha kitobning keyingi sahifalari 

bizning qo‘limizda. Bizning vazifamiz — kechagi buyuklik bilan faxrlanishgina emas, 

ertangi buyuklikka munosib poydevor yaratishdir. 

